                                   ________________  Rayon Məhkməsinə

İddiaçılar: ____________(ad, soyad, ata adı)
Faktiki Ünvan: _________________________
Cavabdehlər: ____________(ad, soyad, ata adı)
Ünvan: ____________________________________
İDDİA ƏRİZƏSİ
/Sağlamlığa ziyan vurmağa görə maddi zərərin əvəzinin ödənilməsi və mənəvi ziyana görə kompensasiya verilməsi haqqında /
İş üzrə iddiaçı ____________________ 25 sentyabr 2_____________--cü il tarixində  ___________________ məqsədilə Bakı şəhəri, ________________ ünvanında yerləşən “________________gətirilmiş və həmin tarixdən ___________________-cü il tarixinədək ______________-həkimlər tərəfindən bir neçə dəfə daxili orqanlarında əməliyyat aparılmışdır. __________________--- tarixdə  xəstənin anası – iş üzrə iddiaçı _______________________- dəvət olunaraq ona qızlarının vəziyyətinin kritik olduğu səbəbində dərhal əşyaları ilə birlikdə xəstəxanadan çıxarılması göstərişi verilmişdir. Hətta xəstəxanada xəstənin ömrünə bir neçə saat qalması bildirilmişdir. Xəstənin vəziyyətinin ağır olmasını nəzərə alan qohumları xəstəni dərhal _____________________________yerləşdirmişlər. Türkiyə və yerli həkimlərin səyi nəticəsində uzun müddətli intensiv müalicədən sonra xəstə ölümdən xilas olunmuşdur.

Sonradan məsələni dəqiqləşdirmək və çəkilmiş xərclərin (zərərin) qarşılamaq üçün xəstənin qardaşı – iş üzrə iddiaçı __________________________ baş həkim görüşmüşdür. _____________________ isə öz növbəsində bildirmişdir ki, onlar tərəfindən dəyən zərər ödənilməyəcəkdir. Bundan başqa xəstəni əməliyyat edən _________________ həkimlərin hansı səbəbdən əməliyyat etmək üçün lisenziya (sertifikat) olmaması səbəbləri xəstəxananın baş həkimi tərəfindən aydınlaşdırılmamışdır. 

İddia ərizəsinə əlavə edilmiş sənədlərdən də göründüyü kimi, daha dəqiq desək stasionar xəstənin tibb kartasından çıxarışda qeyd olunan qısa epikrizdən göründüyü 

İddia ərizəsinə əlavə edilmiş xəstənin ilkin müalicəsi üçün çəkilmiş xərclərin ümumi dəyəri ___________- manat  təşkil edir. Lakin qeyd etmək istəyirik ki, hal hazırda xəstənin daxili orqanlarında bəzilərinin fəaliyyəti ________________ tərəfindən zədələndiyi üçün, xəstə hal-hazırda 3 yardımçı şlank vasitəsilə gəzir. Yenidən ən azı bir dəfə əməliyyatın olunacağı gözlənilir. Adi bir öd əməliyyatı ________________-- səhlənkarlığı səbəbindən digər daxili orqanların zədələnməsi ilə nəticələndi. Bu isə ailəyə maddi və mənəvi yöndən xeyli zərər vurub. Hal-hazırda xəstə  ambulator qaydada nəzarət altındadır. 1 yaşı yeni tamam olmuş uşağını isə xəstənin anası baxır.

Azərbaycan Respublikası Konstitusiyasının 41-ci maddəsində deyilir ki, Hər kəsin sağlamlığını qorumaq və tibbi yardım almaq hüququ vardır. 
“Əhalinin sağlamlığının qorunması haqqında”Azərbaycan Respublikasının Qanununun 24- cü maddəsinə görə,  Pasiyentin hüquqları pozulduqda, o, müalicə-profilaktika müəssisəsinin rəhbərliyinə, müvafiq icra hakimiyyəti orqanına və ya qanunvericilikdə müəyyən edilmiş qaydada məhkəməyə müraciət edə bilər.

Həmin qanunun 57-ci maddəsində deyilir ki, Vətəndaşların sağlamlığına zərər vurulduqda təqsirkar şəxslər qanunvericilikdə müəyyən edilmiş qaydada və həcmdə ziyanı ödəməyə borcludurlar.
Həmin qanunun 59- cu maddəyə görə, Tibb və əczaçılıq işçiləri öz peşə vəzifələrini lazımi səviyyədə yerinə yetirmədikdə, sağlamlığın qorunması sahəsində vətəndaşların hüquqlarının pozulması hallarında qanunvericiliyə uyğun olaraq məsuliyyət daşıyırlar.

Azərbaycan Respublikası Mülki Məcəlləsinin 21-ci madəsinə görə, Zərərin əvəzinin ödənilməsini tələb etmək hüququna malik olan şəxs ona vurulmuş zərərin əvəzinin tam ödənilməsini tələb edə bilər, bu şərtlə ki, qanunda və ya müqavilədə zərərin əvəzinin daha az miqdarda ödənilməsi nəzərdə tutulmasın.
Həmin Məcəllənin 1112-ci maddəsinə görə, tibb müəssisəsində müalicə zamanı (cərrahiyyə əməliyyatı, yanlış diaqnoz və s nəticəsində) şəxsin sağlamlığına vurulmuş zərərin əvəzi ümumi əsaslarla ödənilir. 

AR MM-nin 1099-cu maddəsində müəyyən edilir ki, hüquqi və ya fiziki şəxslərin öz işçilərinin törətdiyi  mülki hüququ pozuntusuna (delikt) görə məsuliyyət daşıyır. Bu zaman isə müvafiq hüquqi və fiziki şəxsin  tapşırığı ilə fəaliyyət göstərən şəxs də işçi sayılır. 
“Əhalinin sağlamlığının qorunması haqqında” AR qanunun 49-1-ci maddəsinə əsasən Əhaliyə keyfiyyətli səhiyyə xidmətinin göstərilməsinin təmin edilməsi və Azərbaycan Respublikasında praktik tibb və ya əczaçılıq fəaliyyəti ilə məşğul olan şəxslərin (işçilərin) peşəkarlıq səviyyəsinin və peşə yararlılığının yoxlanılması məqsədi ilə həmin şəxslər (işçilər), bu maddənin üçüncü və dördüncü hissələrində nəzərdə tutulmuş hallar istisna olmaqla, dövri olaraq beş ildə bir dəfə müvafiq icra hakimiyyəti orqanı tərəfindən sertifikasiyaya cəlb edilirlər. Praktik tibb və ya əczaçılıq fəaliyyətini xüsusi razılıq (lisenziya) əsasında həyata keçirən şəxslərin sertifikasiyadan keçməməsi qanunvericiliyə uyğun olaraq lisenziyanın fəaliyyətinin dayandırılması üçün əsasdır. 

AR Nazirlər Kabinetinin 08.06.2010-cu il tarixli “Praktiki tibbi və əczaçılıq fəaliyyəti ilə məşğul olan şəxslərin (işçilərin) sertifikasiya Qaydası” nın təsdiq edilməsi 108 nömrəli qərarının 5.3-cü maddəsinə əsasən Sertifikasiyadan keçməyən səhiyyə mütəxəsisslərinin praktiki tibbi və ya əczaçılıq fəaliyyətinə buraxılması qadağandır.  Lakin bu qaydaların mövcudluğunu bilə bilə, klinikanın baş həkimi İlqar Yusibov qeyd edir ki, mən heç bilməli deyildim ki, əməliyyata girən həkimlərin sertifikasiyası var ya yoxdu. Beləliklə bilərəkdən qəsdən pasiyentin səhhətinə şüurlu şəkildə zərər yetirilməsi üçün şərait yaratmışdır.
Mülki Məcəlləsinin 1118-ci maddəsinə görə, Fiziki şəxsə xəsarət yetirilərkən və ya onun sağlamlığı başqa şəkildə pozularkən zərərçəkənin malik olduğu, yaxud yəqin ki, malik ola biləcəyi və itirdiyi qazancın (gəlirin), habelə sağlamlığının pozulması ilə bağlı əlavə çəkdiyi xərclərin, o cümlədən müalicəyə, əlavə qidalanmaya, dava-dərman alınmasına, protezləşdirməyə, başqasının qulluğuna, sanatoriya-kurort müalicəsinə, xüsusi nəqliyyat vasitələri əldə edilməsinə, başqa peşəyə hazırlanmaya çəkdiyi xərclərinin əvəzi ödənilir, bu şərtlə ki, zərərçəkənin həmin yardım və qulluq növlərinə möhtac olduğu və bunları pulsuz almaq hüququnun olmadığı müəyyənləşdirilsin.
Avropa İnsan Hüquqları Məhkəməsi 23 Mart 2010-cu il tarixli Oyal Türkiyəyə qarşı işində deyilir ki,Konvensiyasının 2-ci maddəsinə əsasən,Hər kəsin yaşamaq hüququ qanunla qorunur.Bu o deməkdir ki, öz  yurisdiksiyası altında olan şəxsin həyatının qorunması üçün lazımi tədbirlər görmək dövlətin pozitiv öhdəliyidir. Bu prinsiplər ictimai səhiyyə sahəsinə də aiddir. Qeyd edilən pozitiv öhdəlik dövlətdən onu tələb edir ki, öz pasiyentlərinin həyatının qorunması üçün lazımi tədbirlər görməli olan, dövlət və ya şəxsi olmasından asılı olmayaraq qane edici xəstəxanalarla bağlı qaydalar qəbul etməlidir.
AR MM-nin 1096-cı maddəsinə əsasən Mülki hüquq pozuntusu (delikt) hüquqla və ya qanunla müdafiə edilən başqa şəxsə (zərərçəkənə) birbaşa zoyan və ya zərər vurulmasına gətirib çıxaran təqsirli, hüquqa zidd (mülki qanunvericiliyin normalarını pozan) əməldir(hərəkət və hərəkətsizlikdir). Xəzər Klinikasının baş həkimi İlqar Yusibov isə yuxarıda qeyd “Əhalinin sağlamlılığının qorunması haqqında” AR qanununun “Praktiki tibbi və əczaçılıq fəaliyyəti ilə məşğul olan şəxslərin (işçilərin) sertifikasiya Qaydası” AR NK-nin qərarının ziddinə olaraq qəsdən sertifikasiyası olmayaq həkimləri əməliyyata buraxmışdır. Bu isə onun tam olaraq məsuliyyət daşımasına səbəbdir
AR Mülki Məcəlləsinin 21 və 23-cü maddəsinin şərh edilməsinə dair 31 may 2002-ci il tarixli AR Konstitusiya Məhkəməsinin qərarına əsasən ""İstehlakçıların hüquqlarının müdafiəsi haqqında"" Qanunun 12-ci maddəsində istehlakçıların bu Qanunda nəzərdə tutulan hüquqları istehsalçı (icraçı, satıcı) tərəfindən pozularsa istehlakçıya dəyən mənəvi ziyanın təqsirkar tərəfindən ödənilməsi nəzərdə tutulmuşdu. Mənəvi zərər adətən vətəndaşların  şəxsi qeyri-əmlak hüquqlarının pozulması nəticəsində əmələ gəlir. Mənəvi zərər qeyri əmlak zərəri olmaqla iqtisadi məzmun və dəyər kəsb etməyən hüquq pozuntusudur. Belə zərər vətəndaşa anadangəlmə və ya qanun əsasında ona məxsus olan qeyri-maddi nemətlərə aid (şərəf, ləyaqət, işgüzar nüfuz, şəxsi ailə sirri, hərəkət etmək azadlığı, yaşayış yeri seçmə, ad hüququ, müəlliflik hüququ, sair şəxsi qeyri-əmlak hüquqlar və digər maddi nemətlər) hüquqlarını pozmaqla fiziki şəxsə mənəvi sarsıntı, iztirab verir. Mənəvi zərər bilavasitə zərər vuran şəxsin hərəkətlərindən sonra zərər çəkmişin şüuruna təsir göstərməklə mənfi psixoloji reaksiyaya səbəb olur. Mənəvi zərər vətəndaşların hüquqlarının pozulmasının müstəqil nəticəsidir. O həm vurulmuş əmlak zərəri ilə birlikdə yaxud əmlak zərəri vurulmadığı hallarda kompensasiya edilir
Ali Məhkəmə Plenumunun Mənəvi zərərin ödənilməsi barədə qanunvericiliyin məhkəmələr tərəfindən tətbiqi təcrübəsi haqqında 3 noyabr 2010-cu il tarixli qərarına görə, zərərçəkən fiziki şəxsin mənəvi sarsıntı keçirməsi dedikdə ona qarşı törədilən qanunsuz hərəkətin və ya hərəkətsizliyin şüurunda müəyyən mənfi psixi reaksiyaya səbəb olması, iztirab keçirməsi dedikdə isə onun sağlamlığının pozulması nəticəsində fiziki əzab çəkməsi anlaşılır. 

 Ailənin çəkdiyi maddi zərərin əvəzi hər iki cavabdeh tərəfindən ödənilməlidir, çünki pasiyent _________ klinikasında əməliyyat etdirib, ______________ işə həmin klinikanın həkimidir  AR MM-nin 1099.2-ci maddəsinə əsasən klinikada olan işçilər üçün nəzarət funksiyası ona məxsusdur.

Yuxarıda göstərilənləri və Azərbaycan Respublikası MPM-nin 149-150-ci maddələrinə uyğun olaraq Məhkəmədən

XAHİŞ EDİRİK:
1. Cavabdehlər ___________________ və ______________ baş həkimi ____________________ məruz qaldığımız maddi zərərə görə ________ manat, mənəvi zərərin əvəzi kimi isə ______________ manat tutularaq ____________________________ ödənilməsiə dair qətnamə qəbul edəsiniz.

2. Cavabdehlərin əməllərinə  cinayət qanunvericiliyinə uyğun olaraq qiymət verilməsi üçün istintaq orqanına göndərilməsi barədə xüsusi qərardad qəbul edəsiniz.

Qoşma: İddiaçıların Ş/V-nin surətləri,  vəkilin orderinin surəti, dövlət rüsumun ödənilməsi barədə qəbz, maddi zərəri göstərən hesab-faktura,  xəstənin epikrizinin surəti, _______________ ünvanlanan məktubların surəti, cavabdehin ünvanını əks etdirən sənəd.
İmza:                                            

Tarix:
